
Gou gej diuz gaendukhoz henjgimde ciengzseiz hot youq gwnz hoz haenxbae, aeu raemx yub goekrumz de, hawjde gwn di raemx he. Seizneix goumbouj gamj cam de gijmaz dem lo. Debaetmaed cim gou, song genfwngz degot hoz gou. Gou roxnyinh aensim dediuqbubbub guhlumj duzroeg dengfagcungq nyingz le yaek dai ne. Denaeuz gou nyi:
“Gou sim’angq lai, mwngz coihndei le rokbaenqcak aenfeihgih.”Denaeuz,“Gvaq mbouj nanz mwngz couhndaej baeranz lo……”
“Mwngz guhlawz rox ne?”Goucam de naeuz.Gou daegdaengq daeuj lwnh denyi, gou coih ndei le feihgih.De mbouj han gou nauq, naeuzdem:“Gou ngoenzneix goj ndaej bae-ranz lo……”Gangj coenz neix liux, de simnaenaeuz dem:
“Gou baeranz gyae lai……dwgrengz lai nw……”Gou roxnyinh miz saeh yaekdaeuj lo. Gou umj de haeuj ndaw rungjonjdupdup lumj umj lwgnyez nei. Gouroxnyinh de yaek doek roengz ndawvaengz bae sohsoh, gou naemj rag dehwnjdaeuj, guhlawz rag cungj ragmbouj hwnjdaeuj……Fajnaj de baetmaed lai, lwgdamuengh coh baihgyae.
“Gou miz duzyiengz, aenhabcaeuq aenmomh mwngz veh neix……”De dungxliengz riu naeuz.Gvaq nanznanz bae, ndang decingq raeujrub di.
“Daeg iq ha,”Gou doiq de naeuz,

“Mwngz lau lwi?”De lau dahraix! Hoeng cix sing-unq riunyumnyum naeuz:
“Haemhneix gou lij lai lau demnw……”Gou roxnyinh miz saeh yaekdaeuj moq lo, gaiq saeh neix doxbaegouqdauq mbouj ndaej, gou simliengzlai. Seizneix gou cingq rox: Daengz-laeng gou mbouj ndaej nyi singriu neixlai lo, daengz seizde gou youqyakdahraix, gou dingj mbouj ndaej. Sing-riu de doiq gou daeuj gangj, couh lumjraemxmboq ndaw diegsa vancupcupsawdikdik neix.Gou naeuz:“Lwgvuengziq a, goulij siengj dingq singriu mwngzdem……”Hoeng de doiq gou naeuz:

“Haemhneix couh ndaej baenz bilo……Bi’gvaq gou doek daeuj giz-neix, youq baihgwnz gizneix ra ndaejraen aen singgiuz gou……”Gou naeuz:“Daeg iq ha, lwnh gounyi doenghgij ngwzdoeg, gizdoxraen,lijmiz ndaundeiq, neix dwg loqfangz-hwnz ndwi ma？”De mbouj han gou nauq, naeuzgou nyi:
“Lwgda yawj mbouj raen gijdoxgaiq youqgaenj de……”
“Wgo! Gou rox go……”
“Couh lumjnaeuz dujva, langh-naeuz mwngz gyaez duj va gwnzndaundeiq ndeu, yienghneix gyang-haemh mwngz cim bae gwnzmbwncouh vuenheij lai ndeimaez lai,roxnyinh aen’aen ndaundeiq cungj okdujva liuxliux.”

Ranz gou mizduz madoj ndeu,dwg gou bi’gvaqgvaq ngoenzsengseiz baengzyouxsoengq hawj. Duz-malwg yaek daengzranz gou seiz gaenqyaek ndaej bi ndeulo, dangseiz debwnnyumnyum、biz-lolo nei, lumjaengiuz bwnnyum-nyum nei, ndigahgou hawj de an cohguh“Giuzyungz”.Gaej yawjGiuzyungz iq, hoeng mbei de hungdangqmaz. Miz mbat ndeu, goucaeuq baengzyoux youq gwnzndoiiq guh gij caemz “rogndoigouz lix” vunzcaen. Dou cingqcaemz ndaej angq seiz, sawqmwh,miz duz ma’ndaem beij Giuz-yungz lij hung geij boix ndeu buetgvaqdaeuj! Ma’ndaem yakriri dwkyawj dou, baez yamq baez yamqcoh dou bikgaenh byaij daeuj. Doudeng hwk dwk heiq hung cungjmbouj gamj cuengq, cij ndaejmenhmenh doiq dauqlaeng. Seiz-neix, Giuzyungz roengzrengz raeuqhwnjdaeuj: “Vaeu! Vaeu vaeu!Vaeu vaeu vaeu!”Duzma’ndaemhix raeuq hwnjdaeuj, de song duzlumj dwg doxceng nei, duz mboujfug duz. Gvaq yaep ndeu le, duzma’ndaem cungjsuenq baenqlaeng deuz lo, dou cij cuengq okgaemz heiq hung ndeu! Gou umjhwnj Giuzyungz naeuz:“Giuz-yungz, mwngz caen ak ha!”Gaej yawj Giuzyungz“dwk-baih” duzma’ndaem le, mwngzcouh laihnaeuz de ak dangqmaz,gizsaed mbouj dwg yienghneix, dehix miz seiz mbei iq haenx. Miz

ngoenzsinghgiz ndeu, gou youqranz sij cozyez, daihgaiq gvaqbuenq diemj cung le, cozyez sijliux lo, gou angqvauvau bae radoengzhag guhcaemz. Hoenggyoengq doengzhag mboujdwgdauqma ranz le, couhdwg okbaeguhcaemz lo, gyonj daeuj gangjmbouj miz vunz youq ranz.Seizneix, gou siengj daengz yienghguhcaemz miz yinxdaeuz ndeu——lienh Giuzyungz, hawj de daj gwnzdaiz diuq roengzdaeuj. Gou ngamqdawz de hwnj gwnz daiz bae, decouh dwglau dwk “vaeu vaeu”raeuq hwnjdaeuj, daengx ndangsaenzdikdik, mbouj gamj ningsaek bouh. Gou sawq aeu gaiqnohndok ndeu yaeuh de, de vanzlijmbouj gamj roengzdaeuj. Goucijndaej umj de roengz laj daizdaeuj. Ai, ndaek Giuzyungz neixha, nanzdauh mwngz lau sangha? Giuzyungz caen dwggyaezdangqmaz, danghnaeuz de ndaejbuenx gou ciuhvunz, yienghneixcouh caen ndei daihraix lo!
(Lij Haucez sij Veiz Yinyiz

hoiz)

Dujva gyaez daengngoenz, duzroeg gyaezmbwnheu, duzbya gyaez raemxlaeg, Bouxcuenghgyaez Sawcuengh.Bi 2013, Sawcuengh sonhag youq daengxVujsanh Yangh mbehai sawqdiemj. Gyoengqlauxsae raeuz couh gaenjmaed hopheux aenfuengcim cibroek cih sonhag Sawcuengh “aeuCuengh guh cawj, Cuengh Gun doxgap, aeu Cuenghcoi Gun, Cuengh Gun cungj rox”bae hwnjdangz.Hagseng cungj riengz lauxsae roengzrengz hagsib.Gyauyuzgyah Dauz Hingzcih gangj gvaq:
“daswyenz、sevei couhdwg gyaucaiz ndei. Sonhagmbouj dandan yungh bonjsaw ndwi.” 《GijByauhcunj Gocwngz Vahcuengh Sawcuengh》hixiugouz “lauxsae wnggai gig yawjnaek haifatleihyungh gocwngz swhyenz”. Ndigah, raeuz aeuyungh gij swhyenz bonjdieg ngamjndei daeuj boujhaeuj Cuengh Gun song vahsaw doengzbouh sonhagbae. Lumjbaenz, youq mwh son sawloih moq, raeuz

aeu dawz eiqsei Vahcuengh Vahgun daeuj doxbeij,lai gangj di laeh, mboujdanh aeu hawj hagsengroxyiuj aen eiqsei neix yungh song cungj vahbaenzlawz gangj, lij aeu hawj hagseng rox cingcujgyoengqde youq ndaw vahgawq mbouj doengz dwggijmaz eiqsei. Lumjnaeuz: Sawloih Gun“ 草 ”doiqndaej sawloih Cuengh“rum、nywj、haz、nyangj”，“花
草”dwg“va rum”，“牛草”dwg“nywj vaiz(cwz)”，“柴
草”dwg“haz”，“草鞋”dwg“haiznyangj”. Linghvaih,miz di sawloih ndeirwix geijlai hix mbouj doxdoengz.Lumjnaeuz：“Biz”aen sawloih neix,“bizlolo”dwggangj lwgnyez biz ndaej ndeigyaez;“bizbodbod”couhdwg gangj vunzhung biz lai, vunz mbouj gyaez;

“bizlulu” couhdwg gangj duzmou biz ndaejluenzlulu;“bizbwdbwd”couhdwg gangj noh biz lai,vunz mbouj gyaez. Couh yienghneix，doenggvaqCuengh Gun doxbeij, lai lied geij aen laeh sawloihVahcuengh, yungh gij Vahcuengh hagseng sughaenx bae hag rox Vahgun, couh ndaej hawj hagsenglai hag lai rox di sawloih lo.

Youq ndaw doengzbouh sonhag, leihyunghCuengh Gun doxbeij faensik, lai gawjlaeh, yunghndei Vahcuengh, ndaej hawj hagseng hag rox lai dicihsiz, guh daengz“aeu Cuengh coi Gun”.

